
«Мэзым и тхыпхъэщIыпхъэхэр»

«Кэнжэ» совхозым и мыIэрысэхэм нэхъапэм ди 
къэ ралым и щIыналъэ куэдым щIэупщIэ щиIэу щы-
тащ. ИужькIэ къэхъуа зэхъуэкIыныгъэхэм я зэранкIэ 
жыггъэкIхэр лъэпощхьэпо мащIи хэтакъым, ауэ, дауэ 
хъуми, хадэр яхъумащ.

IУЭХУЩIАПIЭМ и унафэщI КIэщт Альберт щы-
гъуа зэ дызэрищIамкIэ, нобэ Кэнжэ къуажэм жыгыу 
гектар мини 3 иIэщ. Абы и мыIэрысейхэр 1966 гъэм ха-
сауэ зэрыщытар къэплъытэмэ, хадэр къэгъэ щIэ рэ-
щIэжын зэрыхуейр гурыIуэгъуэщ. Абы щыгъуэми те-
кIуэ дэну мылъкури зэпамылъыту Iуэхум иужь ихьэ 
хъур къым.

«Жыг гъэкIыным ехьэлIа технологиехэр и пIэм ит-
къым - махуэ къэс щIэуэ зыгуэр къожьэ, Iуэху бгъэ-
дыхьэкIэхэми захъуэж. Iэмал зэриIэкIэ дэри зэманым 
зыдедгъэкIуну дыхэтщ. Къапщтэмэ, иджыпсту диIэ 
жыгхэм я бжыгъэр мини 10-м нэдгъэсыну ди мурадщ», 
- жеIэ унафэщIым.

ЖыгыщIэ щыхъукIэ, абы узэрегугъуну Iэмалхэри 
иджырей мардэхэм тетын зэрыхуейр гурыIуэгъуэщ. 
Ауэ иджыпсту яIэ жыгхэр ди щIыпIэм къыдэгъуэ-
гурыкIуа жыг зэрагъэкI хабзэхэм тету ягъэлажьэмэ 
нэхъ  къапщтэ. Кэнжэм къыщрахьэлIэж ди щIыпIэм 
фIыуэ езэгъ икIи цIыхур зэса «Джанатан», «Гольден 
Делишес», «Айдаред» мыIэрысэ лIэужьыгъуэхэр. Ди 
щIы налъэр бгылъэу зэрыщытым и фIыгъэкIэ, мыIэ-
рысэхэм IэфI ящIэлъщ. Аращ щэхуакIуэхэри щIаIэр.

 Кэнжэм и мыIэрысэхэр, ди республикэм и мыза-
къуэу, Урысейм и щIыпIэ куэдым ирагъэшэнущ. IэщIа-
гъэлI хэм я зэфIэкI псори ирахьэлIэ пхъэщхьэмыщхьэр 
эко логие къабзагъэ бгъэдэлъу щэхуакIуэхэм зэрыIэра-
гъэхьэным.

Аруан районым и губгъуэхэм нартыху Iухыжыным 
щоужьэрэкI.

МЭКЪУМЭШ хозяйствэмрэ ерыскъыпхъэхэмкIэ 
щIы   налъэ управленэм хъыбар къызэритамкIэ, 2014 
гъэм нартыхум гектар 9257-рэ хухахащ. Мы зэманым 
ирихьэлIэу абы щыщу 6905-р кърахьэлIэжащ икIи тонн 
мин 42,5-м нэс къытрахащ. Зы гектарым хуэзэу ику иту 
центнер 61-62-рэ къытекIащ.

Нартыху бэв къехьэлIэжынымкIэ мы илъэсым 
бжьыпэр яIыгъщ Псыгуэнсумрэ Къэхъунымрэ я 
 мэ къумэшыщIэхэм. Абыхэм ику иту зы гектарым цент-
нер 65-рэ къытрах.

ЖАНОКЪУЭ Хьэутий.

Псалъэмакъ щхьэпэ

КъБР-м и Парламентым и депутатхэм гу зылъатапхъэ

ЩоджэнцIыкIум
и пшыхь





Уафэри щIылъэри
къыщигъэщIа махуэ лъапIэ

Теддзэ тхыгъэхэм къыщыхьа бжыгъэхэм, къыщаIэта 
Iуэхугъуэ хэм я пэжагъымкIэ ахэр зытхахэм нэсу жэуап яхь. 
Авторхэмрэ редакцэмрэ я Iуэху еплъыкIэр зэтехуэ зэпыту 
щыткъым.

Газетыр Iэ тезыдзахэм яхуэхьыныр и пщэ дэлъщ КъБР-м 
федеральнэ пощт зэпыщIэныгъэхэмкIэ и управленэм.

Езыгъэтхахэр

Редколлегием хэтхэр
 

Мы къыдэкIыгъуэм елэжьахэщ: жэуап 
зыхь сек ретарым и къуэдзэ ДыщэкI Соня, 
редак тору Къардэн Маритэ, корректорхэу 
Афэ Тамарэ (1, 4-нэ нап.), Пхы тIыкI Азэмэт 
(2, 3-нэ нап.). КомпьютеркIэ газетым и те-
плъэр ящIащ Дол Маринэ, Мэлбахъуэ Ан-
желэ, сурэтхэм елэжьар Бицу Жаннэщ. 

Газетыр 1994 гъэм мэкъуауэгъуэм и 14-м Печатым и 
хуитыныгъэр хъумэнымкIэ Къэбэрдей-Балъкъэр 
щIы  налъэ IуэхущIапIэм №Н-0065-м щIэту ятхащ.

«Тетраграф» ООО-м щытрадзащ.
КъБР, Налшык къалэ, Лениным и уэрам, 33

360030, Къэбэрдей-
Балъкъэр Республи-
кэ, Налшык къалэ, 
Лениным и уэрам, 5

КъыдэзыгъэкIхэмрэ 
редакцэмрэ я хэщIапIэр

«Адыгэ псалъэ» 
га           зетыр КъБР-м и 
П а р  л а м е н т ы м р э 
Правительствэмрэ 
ирагъэтхащ (учре-
дителхэр).Жыласэ Заурбэч (редактор нэхъыщ-

хьэм и къуэдзэ), ЖьэкIэмыхъу Маринэ 
(редактор нэхъыщхьэм и къуэдзэ), Шир-
дий Маринэ (редактор нэхъыщхьэм и 
къуэ дзэ), Гъурыжь Мадинэ (жэ уап зыхь 
секретарь), Истэпан Залинэ, Къар дэн 
Маритэ, НэщIэпыджэ Замирэ, Хьэ-
жыкъарэ Алик, ЩхьэщэмыщI Изэ.

Редактор нэхъыщхьэ
ХЬЭФIЫЦIЭ Мухьэмэд

Налшык щекIуэкIащ, тренер-егъэ-
джа  кIуэ Iэзэ Тэтэр Аслъэнбэч бок сым-
кIэ и фэеплъ  урысейпсо  зэ хь эзэхуэ.

АБЫ щызэпеуащ 1996 - 1997 гъэхэм 
къалъхуа спорт смен ныбжьыщIэхэр. 
Ахэр къикIат Кавказ Ищ хъэрэм и щIы-
налъэхэм, Азербай джа ным.

Сабий-ныбжьыщIэ спорт школхэм я 
гъэ сэнхэм зэфIэкIыфI щагъэлъэгъуа 
зэпеуэм бжьыпэр щаубыдащ ФокIэщI 
Албиян (кг 64), Забаковхэ Артуррэ (кг 
75) Фархадрэ (кг 94). ЕтIуанэ увыпIэр 
хуагъэфэщащ Бит туев Магомед (кг 49), 
Къурмэн Алик (кг 52), Уэсмэн Тамерлан 
(кг 56), Эльбаев Даниял (кг 91) сымэ .

  ЖАНХЪУЭТ Зузэ.

ЦIыхубзхэм я Налшык советымрэ къа-
лэм и Пенсионерхэм я зэгухьэныгъэмрэ 
сыт щыгъуи гулъытэ хэха хуащI зи ныбжь 
хэкIуэтахэм. Джатэжь Розэ зи унафэщI 
«Къэббалъкътхылъ» социально-щэнхаб-
зэ центрым къыщызэрагъэпэща зэхыхьэм 
кърагъэблэгъат Пенсионерхэм я союзым 
жыджэру хэт, гъащIэ гъуэгуанэ къызэ пы-
зы ча нэхъыжьыфIхэр. ЗэIущIэ гуапэм 
 кърихьэлIат Хэку зауэшхуэм и ветеран-
хэр, хэ кIуэдахэм я щхьэгъусэхэр, тылым 
щы лэ жьахэр, зауэ лъэхъэнэм, абы и ужь 
илъэс хэм  гугъуехьхэр зыгъэва, ауэ къы-
зэ фIи мыгъэщIахэр. Абыхэм яхэплъа-
гъуэрт я ныбжьым емылъытауэ жыла-
гъуэм и сэ бэп зыхэлъхэм ноби тела жьэ-
хэри.

- ЗИ НЫБЖЬ хэкIуэтахэм я махуэр 1992 
гъэ лъандэрэ ди къэралым щагъэлъапIэ 
илъэсым и лъэхъэнэ бжьыхьэ дыщафэ 
жэп уэгъуэ мазэм. Ар ягъэуващ лъэпкъ 
 къу леи гъэр къызэгъэпэщыным зи гуащIэ 
хэ зылъ хьа, пщIэрэ щIыхьрэ къэзылэжьа 
ди нэ хъыжьыфIхэм пщIэ хуащIу. Мы пшы-
хьыр зыхухаха ди хьэщIэ лъапIэхэм я гъа-
щIэр траухуащ республикэм, зэрыщыту 
къэ ралым и социально-экономикэ зыу-
жьы ныгъэм, мамырыгъэмрэ зэIузэпэщы-
гъэмрэ. Узыншагъэ, гъащIэ кIыхь, дэрэжэ-
гъуэ фи Iэну си гуапэщ, Тхьэм фытхуи-
гъэпсэу, - захуигъэзащ Iуэхугъуэ гуапэм 
къра гъэблэгъахэм ЦIыхубзхэм я Налшык 
советым и гуащэ  Дыджэш  Лидэ.  

Нэхъыжьхэм егуэпэн, я гукъыдэжыр 
къа Iэтын мурадкIэ, зэхаубла пшыхьыр 

хэр, хьэл-щэныр зэтреухуэ, куэдым ухуеу-
щий. А псо ри къэплъытэмэ, зэIущIэр щра-
гъэ  кIуэ кIы ну «Къэббалъкътхылъ» цент-
рыр къы зэ рыхахар абы хуокIуэ. Къущхьэ 
зэ къуэш  хэм я уэрамым тет а Iуэху щIапIэр 
тхылъ хэм кIэ, сурэтхэмкIэ къулейщ. Щыб-
гъуэ тынущ цIыкIуми инми уазэрегуэпэн 
хьэп шып телъы джэхэри. Абы и пэшхэм 
зыщызыплъыхьа ветеранхэм а псори гъэ-
щIэ гъуэн ящыхъуащ.

Кърагъэблэгъахэм я  гукъыдэжыр къиIэ-
тащ КъБР-м щIыхь зиIэ и артисткэ Даур 
Ири нэрэ студент Унэж Аслъэнрэ ята кон-
цертым. Ахэр нэхъыжьхэм гукъэ кIыжхэм 
хэзышэ, зэхахыну зыхуей уэрэдхэмкIэ 
егуэ пащ. Пэшым щызэхуэсахэр де жьууащ 
«Миллион алых роз», «Калина крас ная», 
«Iэ лъын цIыкIу», нэгъуэщI уэрэдхэм, 
щIыпIэ авторхэм я Iэдакъэ щIэкIхэр псоми 
жаIащ. Iэгуауэшхуэ хуаIэтащ Шэджэм 
райо ным и Пенсионерхэм я союзым и тхьэ-
мадэ Кабардиков Махъты. Лэжьыгъэм и ве-
теран Курчая Раисэ жиIа уэрэдыр рес-
публикэм щыпсэу лъэпкъхэм я зэныбжьэ-
гъугъэм теу хуат. Псори къы зэ щIи Iэтат 
ЦIыхубзхэм я советым и уна фэ щIым и 
къуэ дзэ Къардэн Эммэ игъэзэщIа, нэ-
хъыжьхэм фIыуэ ялъагъу «Си щыхьэр 
 лъа пIэ, си Мэзкуу дыщэ» уэрэдым. Эммэ 
 псори Iэмал имыIэу зыхуей псэкупсэ 
 зы   хэ  щIэныгъэр къэзыгъэуш, социальнэ 
гугъуе хьым къызэфIимыгъащIэ цIыху 
емы  зэшщ.

Къызэхуэсахэм уэрэд жыIэным и мыза-
къуэу,  къэфэнкIи зэпеуащ. Абыхэм ядэп-
лъагъу жыджэрагъымрэ гукъыдэ жымрэ 
пхуэмыIуэтэнт. Утыкум къихьахэм ящыщ 
хуиту, зэIухауэ къэфа, зэгъэкIуауэ къэп-
сэлъа Семеновэ Аннэ дызыхыхьэну щэ-
кIуэ гъуэ мазэм и ныбжьыр илъэс 90 
 ири къу нущ. Ар Къэбэрдей-Балъкъэрым 
1963 гъэ лъандэрэ щопсэу, илъэс куэдкIэ 
Тырныауз къа лэм, иужькIэ Къалмыкъ 
 БетIал и цIэр зезыхьэ санаторэм илъэс 
 33-кIэ медсестрауэ щылэжьащ, пщIэ зиIэ 
донору щытащ. «Къэбэрдей-Балъкъэрым 
щыкуэдщ си лъым къригъэла цIыхухэр 
икIи абы срогушхуэ», - жи Iащ абы. 

ЦIыхубзхэм я советымрэ «Къэббалъкъ-
тхылъ» щэнхабзэ центрымрэ хьэ щIэ -          
хэм IэфIыкIэрэ пхъэщ хьэмы щхьэ кIэ 
гъэнщIа Iэнэ хуа гъэуващ, саугъэтхэр 
иратащ. 

 ДЫГУЛЫБГЪУ Жантинэ.

Инджылызыбзэр
зэвгъащIэ!

Бжьыхьэ мазэхэм лэжьэнущ инджы    лызыб зэм щы ху-
рагъа джэ школ. Абы щIэтIыс хьэнухэр фо кIадэм (сен-

тябрым) и  22-м щегъэжьауэ  ятх. Гупхэр илъэси 8 - 14, илъэс  15 
- 18, илъэс  18 - 21-рэ  хъухэм яте щIыхьауэ къы зэрагъэ пэ щы нущ.

ЕджапIэм къекIуалIэхэр бжьыхьэ мазэхэм къриу быдэу 
инджы лы зыбзэкIэ псэлъэ фу, къе джэфу, тхэфу ирагъэсэнущ. 

Абыхэм ядэлэжьэнур илъэс  30-кIэ США-м егъэ джа кIуэу 
щыIащ.

ЕгъэджакIуэм урысыбзэ зэримы щIэм къыхэ кIыу школым 
щIагъэ тIысхьэну ятххэр адыгэбзэ зы щIэ хэрщ. Телефоныр: 

8-967-417-78-85.

Владикавкази Налшыки зэхуэдэу щызэдоджэгу

Япэ уэсым
щыгуфIыкIахэр

Гъут Азэмэт и жэз медаль

Тхылъ 
еджэным 
дихьэххэр

къы зэ гъэпэщынымкIэ за-
къы     щIэзыгъэ къуа, къызэ-
хуэ сахэм  псалъэ гуапэхэм-
кIэ захуэзыгъэза Iуэхугъуэр 
ще кIуэкI «Къэббалъкъ-
тхылъ» IуэхущIапIэм и уна-
фэщI, ЦIыхубзхэм я сове-
тым и президиумым хэт Джа-
тэжь Розэ, Налшык къалэм 
щIыпIэ самоуправленэмкIэ 
советым и депутатхэу Бэр-
сэдж Юрэ, Моллаев Алим, 
Малкаров Алим, Хьэжу За-
лым сымэ фIыщIэ яхуи щIащ 
Дыджэшым. 

Щэнхабзэм и илъэсу 
ягъэу ва дызэрыт гъэм  жы-
лагъуэр тхылъым дегъэ хьэ-
хыжыным, ар щIа джы кIы-
ным мыхьэ нэ шхуэ иIэщ. 
Тхы лъым уи щIэныгъэм хе-
гъахъуэ, уи Iуэху еп лъы кIэ-

Пшыхьым кърихьэлIахэр.
Сурэтхэр Елъкъэн Артур трихащ.

Даур Иринэ уэрэд жеIэ.


